Effaith
Llosgfynydd
ar y Wladfa

s

Dyfed Sion, Beti George a James
Williams yn Nhrevelin

Ddydd Gwener, Mai 2il, o fewn dyddiau
i James Williams o Lantrisant gyrraedd
y Wladfa fe ffrwydrodd llosgfynydd
Chaitén yn Chile. Mae’r llosgfynydd
rhyw 750 milltir i’r de o Santiago ond
dim ond 60 milltir o ardal Cwm Hyfryd
y Wladfa yn nhalaith Chubut, yr
Ariannin. Mae James wedi mynd yno i
drefi Esquel a Threvelin i helpu sefydlu
Menter Patagonia fydd yn hybu’r iaith
Gymraeg. Bu'n adrodd y newyddion am
y mwg a’r llwch o’r llosgfynydd sy’n
gorchuddio rhannau helaeth o’r Wladfa
ar adegau pan fo’r gwynt yn chwythu o
gyfeiriad y Gorllewin. Am rai dyddiau
bu raid cadw plant o’r ysgol ac roedd
gorchudd gwyn fel eira trwchus ar y
llawr. Hwn oedd y tro cyntaf i Chaiten
ffrwydro ers mwy na 9,000 o
flynyddoedd.

Un arall sy’n gweithio yn yr ardal yw
Gill Stephen o Gaerdydd ac mae ganddi
apél arbennig:

Mae’r llwch a ddisgynnodd dal yn
achosi anhwylustod a phryder yn ein
rhan ni o'r Wladfa Gymraeg ym
Mhatagonia gan effeithio'n arbennig o
ddrwg ar bobl yma yn Esquel a
Threvelin lle mae cymdeithas Gymraeg
gref.

Mae Urdd Gobaith Cymru wedi
cynnig llety a hyfforddiant yn rhad ac
am ddim i ddau o bobl ifanc yr ardal
yng ngwersyll yr Urdd, Glan-llyn am 6
mis. Fanna byddant yn cael dianc rhag
y llwch a’r lludw wrth dderbyn

hyfforddiant yn arwain at gymhwyster
Gweithgareddau Awyr Agored trwy
gyfrwng y Gymraeg ac yn sgil ein
trafferthion a’r effaith anffodus ar
ddarpariaeth gwersi a gweithgareddau
Cymraeg yma yn ardal yr Andes eleni
rydym yn awyddus iawn i fanteisio ar y
cynnig hwn. Ond er mwyn ei dderbyn
mae’n rhaid i ni ddod o hyd i £2,000 ar
gyfer tocynnau awyren i’r ddau. Felly
rydym wedi lansio apél i’n helpu codi’r
arian hwn.

Felly gwerthfawrogwn unrhyw
gyfraniad tuag at yr achos hwn ta waeth
mor fach. Os ydych chi am gyfrannu
mae modd i chi wneud hynny trwy
anfon siec at Mentrau Iaith Cymru, Y
Sgwar, Llanrwst, LL26 0LG a fydd yn
gweinyddu’r apél ar ein rhan yng
Nghymru.  (Dylech ysgrifennu Apél
Ysgol Gymraeg yr Andes ar gefn pob
siec)

Dwy iaith - dwy waith y dewis!
!Dos idiomas - doble eleccion!

MEHEFIN
2008

Rhif 228

Pris 60c

Ar noson braf ym mis Mai yng Nghlwb
Rygbi Pontyclun enillodd tim rygbi
Blwyddyn 9 Llanhari Gwpan Rygbi
Ysgolion Pontypridd a’r Cylch yn erbyn
Ysgol Bryn Celynnog o 29 pwynt i 5.
Roedd y gém rownd derfynol yn cloi
tymor llwyddiannus i’r tim a wnaeth
gyrraedd rownd 8 olaf Cwpan Cymru yn
gynt yn y tymor.

O’r chwiban cyntaf chwaracodd
bechgyn Llanhari yn llawn egni a
cheisio chwarae rygbi agored. Daeth y
cais cyntaf o bump i’r wythwr Morgan
Griffiths ar 61 ymdrech arbennig gan y
blaenwyr. Nathan Silverthorn sgoriodd
nesaf gyda Josh Davis a Simon Pring yn
dilyn a Rhodri Morgan yn cloi’r ceisiau.
Trosodd Shaun O’Connor ddwy gic o’r
cornel. Rhaid rhoi clod i Fryn Celynnog
am ymdrech ardderchog a dyfalbarhad
yn ystod y gém. Hefyd,
llongyfarchiadau i’r bechgyn sydd wedi
cynrychioli timoedd y sir yn ystod y
tymor. Hoffai’r ysgol ddiolch i Mr G
Caffrey am holl drefniadau’r
gystadleuacth ac am hybu rygbi
ysgolion yn yr ardal.

Parti Ponty

Parc Ynysangharad, Pontypridd
10.00yb — 5.00yp
Dydd Sadwrn
5 Gorffennaf 2008

www.tafelai.com

GOLYGYDD
Penri Williams
029 20890040

HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lioyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 4 Gorffennaf 2008
Erthyglau a straeon
i gyrraedd erbyn
25 Mehefin 2008

Y Golygydd
Hendre 4 Pantbach
Pentyrch
CF159TG
Ffon: 029 20890040

lafod Lldl ar y e
http://www.tafelai.net
¢-00St

Rasus Casgwent

Nos Wener
13 Mehefin

Gadael 5.30pm
Ffoniwch 029 20891753
i drefnu lle ar y bws

Cadeiryddion

Llongyfarchiadau i’r holl gynghorwyr
newydd a etholwyd yn yr etholiadau
Cyngor Sir a Chyngor Cymuned ym mis
Mai. Dymunwn Ilwyddiant arbennig i
Carole Willis, Groesfaen, sydd wedi ei
hethol yn Gadeirydd Cyngor Cymuned
Pontyclun ac i Penri Williams sydd
wedi ei ethol yn gadeirydd Cyngor
Cymuned Pentyrch.

pentyrch@tafelai.net
Argraffwyr:
Gwasg

Morgannwg

Castell Nedd SA10 7DR

MERCHED Y WAWR
Cangen y Garth

Taith gerdded

gyda

Jen
Dydd Mercher 6.30yh
11 Mehefin 2008
Swper i ddilyn
Am ragor o fanylion, ffoniwch:
Rhiannon Price, Ysgrifennydd
01443 223282

Noson Rasus
Ceffylau

Yng Nghlwb Rygbi
Pentyrch

Nos Wener,

Gorffennaf 11 2008
7.30 o’r gloch

Elw at Eistedfod
Genedlaethol Cymru
Caerdydd 2008

Dewch yn llu i noson olaf
y pwyllgor Apél lleol

Gwasanaeth addurno,
peintio a phapuro

Ffén: 01792 815152

Andrew Reeves

Gwasanaeth lleol
ar gyfer eich cartref
neu fusnes

Ffoniwch

Andrew Reeves ®:

01443 407442 =
neu

07956 024930

| o
| gael pris am unrhyw § -
waith addurno @

CYMDEITHAS
GYMRAEG
LLANTRISANT

Taith i Abaty Cwm Hir

Dydd Sadwrn, Mehefin 14

Manylion: 01443 218077

Cydnabyddir cefnogaeth

BWRDD YR IAI%

GYMRAEG-WELSH
LANGUAGE BOARD

www.bwrdd-yr-iaith.org.uk

RIVERVIEW CHIROPRACTIC

81 HOPKINSTOWN ROAD,
PoONTYPRIDD, CF37 2PS

01443 650634
AM DRINIAETHAU EFFEITHIOL AM BOEN

GWDDF A CHEFN
PEN TOST
YsGWYDDAU A PHEN-GLINIAU
“WHIPLASH”
SCIATICA
AC
ANAFIADAU CHWARAEON

YN OGYSTAL AG ASESIAD
IECHYD LLAWN
MEWN AWYRGYLCH
HAMDDENOL A GLAN

DR OLWEN A GRIFFITHS
BSc. (HoNs) CHIRO

GCC &BCA COFRESTRIEDIG




I
EFAIL ISAF

Gohebydd Lleol:
Loreen Williams

Genedigaethau
Llongyfarchiadau gwresog i Dyfrig a
Tean Thomas, Nantcelyn, ar enedigaeth
mab ddydd Sul, Mai 18fed. Croeso i
Mabon. Brawd bach i Taliesin.
Llongyfarchiadau mawr i lIoan a Liz
Rees, Dyffryn Bach Terrace are
enedigaeth merch fach, Hanna Mai.
Chwaer fach i Mathew a Daniel ac
wyres fach arall i Eirian ag Ann Rees.
Mae gan Judith a John Llewelyn
Thomas, Nantcelyn, Wwyr bach arall.
Ganwyd Steffan i Ruth a Rhodri yn
ystod y mis. Brawd bach i Gruffudd ac
Osian. Mae’r teulu wedi ymgartrefu yn
Llanbedrog bellach ac mae Mam-gu a
Tad-cu yn teithio i’r Gogledd yn aml i
weld yr wyrion bach.

Cydymdeimlo

Estynnwn ein cydymdeimlad dwysaf a
theulu Gareth Rowlands, Nant y
Mynydd, Heol y Parc a fu farw yn ystod
mis Mai. Cafodd Gareth ei godi ym
mhentref Efail Isaf ond bu’n rhaid iddo
fynd dros Glawdd Offa i ennill ei
fywoliaeth. Roedd yn ysgolhaig ac mi
ysgrifennodd amryw o lyfrau.
Penderfynodd ddod yn 61 at ei
wreiddiau wedi ymddeol. Ei ddiddordeb
pennaf ar 61 symud yn 6l i’r pentref
oedd garddio ac roedd yn bencampwr ar
dyfu “dahlias” ac yn ennill yn gyson
mewn Sioeau Blodau. Roedd yn aelod o
Glwb yr Henoed yn y pentref a bu'n
annerch y grwp droeon. Cydymdeimlwn
a’r teulu a’i ffrindiau i gyd yn eu colled.

Y Twmpathau Arafu Traffig

Diolch i Eifiona Hewitt am dynnu sylw
at y twmpathau arafu traffig
bondigrybwyll yn y pentref ar raglen “Y
Post Cyntaf’. Cafodd sgwrs gyda Gary
Owen gan bwysleisio fod yna ormod o
lawer o’r twmpathau yn y pentref a’u
bod yn rhy agos at ei gilydd ac yn llawer
rhy egr. Soniodd fod y gwerthiant yn y
siop leol yn dioddef hefyd gan nad yw
trigolion Ystdd Nantcelyn mor barod i
yrru i ganol y pentref bellach. Mae
amryw o geir y pentrefwyr wedi
dioddef. Rwyf innau’n bersonol wedi
gorfod newid sustem egsdst ddwywaith
ers i’r twmpathau ymddangos. Mae son
fod y cyngor am newid y twmpathau
rwber yma am rai llai egr ond mae’r
sinig ynof yn tybio mai addewid adeg
etholiad oedd hyn.

Lwc dda yn Eisteddfod yr Urdd
Dymunwn yn dda i Eleri Roberts,
merch Alun a Bethan Roberts,
Nantcelyn, a fydd yn cystadlu ar yr
Unawd telyn yn Eisteddfod yr Urdd yn
Sir Conwy. Ein dymuniadau gorau
hefyd i amryw o blant y pentref a fydd
yn cystadlu ar nifer o gystadlaethau
gydag Adran Bro Taf.

Y TABERNACL

Cydymdeimlo

Trist oedd clywed am farwolaecth mam
Allan, mam-yng-nghyfraith Audrey
Lewis, Tonteg. Estynnwn ein
cydymdeimlad i’r teulu i gyd.

Trysorydd Newydd

Llongyfarchiadau i Keith Rowlands ar
gael ei ethol i swydd Trysorydd y capel
yn dilyn ymddeoliad Gwenfil Thomas.
Rydym yn diolch yn gynnes i Gwen am

dros ddeng mlynedd o waith
cydwybodol a’n dymuniadau gorau i
Keith yn ei swydd newydd.

Merched y Tabernacl.

Fe fydd grwp Merched y tabernacl yn
cyfarfod yng Nghanolfan Arddio Efail
Isaf ddydd Mawrth, Mehefin 3ydd am
11 o’r gloch y bore.

Cymorth Cristnogol

Bu nifer o aelodau’r Tabernacl yn
troedio o ddrws i ddrws yn yr ardal yn
casglu tuag at Cymorth Cristnogol yn
ystod yr wythnos diwethaf.

Seiliwyd Gwasanaeth Fore Sul, Mai
18fed ar dlodi y Trydydd Byd ac am y
diffyg dvwr glan yn y gwledydd yma.
Soniwyd am y gwaith sydd yn cael ei
gyflawni gyda help Cymorth Cristnogol
a’u partneriaid yn yr ardaloedd yma.
Cafwyd oedfa fywiog a buddiol dros
ben. Llywyddwyd gan Lowri Gruffudd
a chyfrannwyd i’r oedfa gan blant yr
Ysgol Sul, Helen Prosser ac Elenid
Jones.

Trefn yr Oedfaon ar gyfer mis
Mehefin

Mehefin laf Gwasanaeth Cymun o dan
arweiniad ein Gweinidog

Mehefin 8fed Y Parchedig Aled
Edwards

Mehefin 15fed Oedfa Deuluol

Mehefin 22ain Elenid Jones, Pentyrch
Mehefin 29ain Geraint Rees, Efail Isaf

CYLCH MEITHRIN
EFAIL ISAF

Mae’r Cylch Meithrin wedi bod yn
ffodus iawn i gael Pwyllgor arbennig o
dda am y ddwy flynedd diwethaf.
Hoffwn i ddiolch yn fawr iawn ar ran y
Cylch Meithrin a’r Pwyllgor i Bethan
Emanuel - cyn-ysgrifenyddes a Petra
Davies - Cyn-Gadeirydd y Cylch am eu
gwaith rhagorol yn ystod y cyfnod yma.
Heb eu cefnogaeth a’u holl waith caled,
ni fyddai’r Cylch Meithrin mor
llwyddiannus ag yw erbyn hyn. Diolch
yn fawr i chi.

Mae diwrnod Hwyl i’r Teulu ar
Fehefin 28ain yn neuadd y pentref Efail
Isaf o 2pm ymlaen. Fe fydd y noson yn
parhau i’r rhieni ac yn dechrau am 7pm
gyda Thwmpath Dawns a Disgo tan yn
hwyr. Bwriad y diwrnod / noson yw
codi arian i’r Cylch a rhoi cyfle i’r
teuluoedd fwynhau a chymdeithasu.
Dewch yn 1lu. Bydd mwy o wybodaeth
ar gael gan Sidn Davies yn y Cylch
Meithrin.

Diolch yn fawr i bawb am gefnogi’r
bore coffi ar ddechrau’r mis. Fe godwyd
£124.92 tuag at y Cylch.

Os hoffech i’ch plentyn fynychu’r
Cylch Meithrin o fis Medi 2008 ymlaen,
cysylltwch & Sian Davies - Arweinydd y
Cylch ar 07837675940.

GWYL FEITHRIN
MUDIAD YSGOLION
MEITHRIN

Mae Mudiad Ysgolion Meithrin yn
cynnal Gwyl Feithrin yn flynyddol er
mwyn dod a chylchoedd Meithrin a Ti a
Fi at ei gilydd. Yn Rhondda Cynon Taf
bydd yr Wyl yn cael ei chynnal yng
Ngwesty Treftadaeth y Rhondda fore
Llun, Mehefin 16, 10yb - 12yp.

Y Thema yw ‘Tywydd a’r tymhorau’
a bydd y Brodyr Gregori yno i
ddiddanu'r plant yn ogystal & chwarae
meddal. Bydd Mabon a Mabli yno hefyd
i werthu nwyddau Cymraeg a stondinau
amrywiol eraill i ddiddori’r plant.

Os am fwy o fanylion cysylltwch a:
Teleri Jones 07800 540316
teleri.jones@mym.co.uk
neu Ann Angell 07967 017385
Swyddogion Datblygu Mudiad Ysgolion
Meithrin Rhondda Cynon Taf.



Ysgol
Garth Olwg

Swyddi

Llongyfarchiadau mawr i Mr. Cooper ar
ei benodiad yn ddirprwy bennaeth yn
Ysgol Gynradd Gymraeg Bro Allta, ac i
Mr Rhys ar ei benodiad i Ysgol
Gynradd Gymraeg Caerffili.

Athrawes y Flwyddyn
Llongyfarchiadau mawr i Mrs Morris.
Cafodd ei henwebu ar gyfer gwobr
Addysgu eleni.

Chwaraeon Pél-droed yr Urdd
Llongyfarchiadau i dim pél-droed
merched a bechgyn Garth Olwg. Bu'r
ddau yn cystadlu mewn cystadleuaeth yr
Urdd yn ddiweddar. Llwyddodd vy
bechgyn i ennill sawl gém gan orffen yn
ail yn eu grwp. Cafodd y merched tair
gém gyfartal gan orffen yn drydedd yn
eu grwp. Da iawn chi blant!

Athletau dan do

Ddydd Iau, I5fed o Fai, bu plant
Blwyddyn 5 yn cystadlu mewn
cystadleuaeth athletau dan do yn
Llantrisant. Llongyfarchiadau i'r plant
am wneud mor dda yn y gwahanol
weithgareddau.

Pél-rwyd

Chwaraeodd tim pél-rwyd yr ysgol
mewn twrnament yn Ysgol Gyfun
Newman er mwyn pwysleisio chwarae'n
deg wrth chwarae pél-rwyd. Da iawn i
Amy Outing wrth iddi ennill tystysgrif
am ddangos esiampl dda o sut i
chwarae'n deg.

Clwb Carco
Mae croeso i bawb ddod i'r Clwb Carco
ar 0l ysgol. Cysylltwch & Mrs Langdon

yn yr ysgol am fwy o wybodaeth.

Gwasanaeth Neges Ewyllys Da

Cynhaliwyd gwasanaeth Ewyllys Da
Ddydd Gwener 16eg o Fai. Gwisgodd y
plant mewn gwisgoedd gwledydd eraill,
a chlywsom ni’r neges Ewyllys da
mewn tair iaith, Croesawyd Miss A

Tim pél-rwyd yr ysgol

Tim Pél-droed merched a bechgyn

Morris it gwasanaeth, a diolchwn yn
fawr i Jamie Roberts am gyflwyno siec
o £200 i'r ysgol ar ran y Gymdeithas
Rieni ac Athrawon. Diolchwn i bawb
sy'n gweithio'n galed yn y gymdeithas.

Gwasanaethau dosbarth i rieni
Cynhaliwyd gwasanaethau i rieni gan
ddosbarthiadau Miss MacDonald, Mr
Davies a Mrs Morris. Thema
gwasanaeth Miss MacDonald oedd
‘Dathliadau’, tra cyflwynodd dosbarth
Mr Davies wasanaeth ar America.
Neges Ewyllys da oedd thema
gwasanaeth Mrs Morris.

Perfformiad yng Nghanolfan Gydol
Oes

Aeth plant derbyn Mr. Cooper, Miss
MacDonald a Mrs Widgery i ganu yn y
Ganolfan Gydol Oes fel rhan o

ddathliadau Dydd Ewyllys Da.
Gwelsant berfformiad dawns gan Ysgol
Gynradd Kitchener Rd Caerdydd, a
chyfle i gymryd rhan mewn gweithdy
dawns yng nghampfa yr Ysgol Gyfun.

Gwyl Eco-gyfeillgar ym Mharc
Ynysangharad

Trip Blwyddyn 5

i Barc Ynysangharad

Ar Fai y 7fed aeth plant Blwyddyn 5 i
Barc Ynysangharad ym Mhontypridd ar
gyfer y Sioe Deithiol ar Faterion
Gwyrdd. Bu'r plant yn cymryd rhan
mewn nifer fawr o weithgareddau gan
gynnwys chwilota am drychfilod, creu
pobol natur o glai, gweithdai

cerddoriacth a dawns, a gwrando ar
nifer fawr o sioeau a darlithoedd syml ar
sut y gallwn ofalu am ein byd an
hamgylchedd. Cawsom ddiwrnod
bendigedig!

Dawnsio yn seremoni agoriadol yn
Eisteddfod

Pob hwyl i Eleri Roberts, Trystan
Gruffydd a Branwen Roberts sy'n
clocsio yn seremoni agoriadol yr
Eisteddfod Genedlaethol.

Ymweliad Dr Kemp a Garth Olwg
Ddydd Llun, daeth Dr Alan Kemp i
ysgol i siarad am Eisteddfod Llangollen.
Siaradodd Dr Kemp am sut
ddechreuodd yr Eisteddfod ar 6l yr ail
ryfel byd. Dewisodd Cymru ddechrau
gwneud hyn i wneud yn siwr bod
gwledydd y byd yn aros yn ffrindiau.
Wedyn, dangosodd Dr Kemp DVD i ni,
gyda mwy o wybodaeth am yr
Eisteddfod. Roedd llawer o bobol, a
channoedd o wledydd, pawb yn dawnsio
ac yn canu. Affrica, Siapan, Pwyl,
Prydain Fawr a llawer mwy! Diolch yn
fawr i Dr Kemp am ddod i mewn i'n
hysgol ni!

gan Adam Llewellyn.

Ymweliad gan P C Jones

Yn ddiweddar daeth P.C. Jones at
flwyddyn 4 Mrs Davies i siarad am
fwlio. Cafodd wrandawiad brwd gyda
llawer o'r disgyblion yn cyfrannu'n
effeithiol i'r drafodaeth.

Y Clwb Technoleg Gwybodaeth a
Chyfathrebu

Gyda hanner tymor olaf y flwyddyn yn
gyflym agosau, mae'r clwb TGCh yn
medru edrych nél ar flwyddyn gyffrous
a llwyddiannus o weithgareddau gan
gynnwys: animeiddio, rheoli modelau,
creu gemau cyfrifiadurol i'r plant iau a
datblygu eu sgiliau gyda chamera
digidol a recordydd DVD.

Ni fyddai hyn wedi bod mor
llwyddiannus heblaw am gymorth dau o
fechgyn yr ysgol Uwchradd. Felly
hoffai'r plant ddiolch yn fawr i Daniel
Kearns ac Alun Evans am eu cymorth

parod yn ystod y flwyddyn.



MERCHED YN
WAW

Ferched, ydych chi eisiau mynd allan
o’r ty am noson o hwyl unwaith y mis?
(Tafarn, Sinema, Theatr neu rhywle
arall). Eisiau cwrdd a gwneud ffrindiau?
Eisiau cyfle i siarad Cymraeg? Dewch
1 Glwb WAW.

Mae Clwb gWAWr newydd ddechrau
yn ardal Garth Olwg ac mae croeso i
ferched yr ardal ymuno & ni.

Dyma ni yn Sba a Thy Harddwch
Beatylishus, Pont-y-clun. Pawb wedi
mwynhau't pampr a chyfle i weld
Amanda o Virgin Vie yn rhoi colur yn
broffesiynol.

Dyma fraslun o ddigwyddiadau’r haf
10 Mai cynhaliwyd stondin yn Ffair
Wanwyn Gartholwg. Roedd cyfle i
wybod mwy am y clwb a chofrestru i
dderbyn gwybodaeth am
ddigwyddiadau'r dyfodol.

17 Mai cawsom noson allan yn y ddinas
a mynd i Glwb Ifor Bach i wrando ar
Gwyneth Glyn a Brigyn.

11 Mehefin mae Merched y Wawr
Cangen y Garth wedi ein gwahodd i
ymuno a4 hwy ar daith gerdded.
Cyfarfod yn Ty Nant Morganstown
6:30yh a gorffen y noson gyda phryd o
fwyd.

Gorffennaf: Clwb y Cameo, Pontcanna
Medi: Noson Detox - yn y Neuadd yn
Efail Isaf.

Am ragor o fanylion Tracey 01443
843 800

'
D:/<L ¢ MENTER IAITH
Rhondda Cynon Taf

Yn hybu’r Gymraeg

( 01443 226386

www.menteriaith.or
/g[—__ g

Parti Ponty

Cynhelir Parti Ponty eleni addydd
Sadwrn 5 Gorffennaf ac mae’r
trefniadau ar y gweill ar gyfer diwrnod
llawn o weithgareddau ym Mharc
Ynysangharad, Pontypridd.

Mae’n uchafbwynt i wythnos o
ddigwyddiadau yn y parc gan gynnwys
Picnic i blant Meithrin ddydd Mawrth
Gorffennaf laf a Gwersi Golff i blant
fel rhan o ymgyrch Cwpan Ryder 2009.

Cwlwm Busnes y Cymoedd

Mae’r Cwlwm yn gyfle i Gymry sy’n
rhedeg busnesau ddod at ei gilydd
mewn awyrgylch hamddenol. Bydd y
cyfarfod nesaf ar 3ydd o Fehefin am
6.30pm yn Hoffi Coffi, Trefforest.
Sefydlwyd Hoffi Coffi gan Angharad
O’Reilly a’i gwr ger gorsaf drén
Trefforest ac mae’n gyrchfan
poblogaidd i1 fyfyrwyr a darlithwyr y
Coleg. Yn ystod y noson cawn glywed
hanes sefydlu’r fenter a hefyd bydd
Caroline Mortimer yn siarad am
wasanaethau Cymraeg a ddarperir gan
Gyngor Sir Rhondda Cynon Taf. Dewch
am sgwrs. Rhagor o wybodaeth gan
Helena Jones 07981 906102.

Gweithgareddau Ieuenctid

Ym mis Mai bu criw o Glwb Cymraeg
Ysgol y Ddraenen Wen yn dringo yng
nghanolfan Bedlinog. ‘Profiad
anhygoel” yn 6l un oedd yn ceisio
dringo’r wal.

Cymunedau’n Gyntaf

Mae adran Cymunedau’n Gyntaf y
Fenter yn cynnal nifer o weithgareddau
yn yr ardal ac mae’r cylchlythyr
diweddaraf newydd ei gyhoeddi. Mae
21 o ardaloedd gyda phartneriacthau
Cymunedau’n Gyntaf yn Rhondda
Cynon Taf a’u nod ydy hybu hyder a
gweithgarwch lleol. Gellir darllen y
cylchlythyr ar wefan y Fenter -
www.menteriaith.org.

CREIGIAU

Gohebydd Lleol:
Nia Williams

EGLWYS Y BEDYDDWYR

SALEM NEWYDD

Cyhoeddi ffrwyth llafur y Dr Peter
Brooks
Ar 6l dwy flynedd o ymchwil, casglu ac
ysgrifennu, cyhoeddwyd llyfr y Dr Peter
Brooks, Creigiau ar Hanes Eglwys y
Bedyddwyr, Salem Newydd, Glyn-
rhedynog, yn gynharach eleni.
Derbyniodd y llyfr adolygiadau
ffafriol a gwerthwyd mwy na 150 o
lyfrau. Mae nifer fach ar 61! Mae’r holl
elw yn mynd at Gymorth Cristnogol a
gobeithir felly gwerthu pob un ohonynt.
Os oes diddordeb gan ddarllenwyr y
Tafod, mae’r llyfr ar werth (£10) yn yr
Arts Factory, Glynrhedynog / Ferndale;

Amgueddfa Pontypridd (Capel y
Tabernacl);  Parc  Treftadacth y
Rhondda, (Trehafod); Siop y Bont

(Marchnad Pontypridd); a Siop y Felin,
Yr Eglwys Newydd. Mae’r llyfr ar gael
hefyd trwy’r post - anfoner sieciau at
Dr Peter Brooks, Meddygfa
Eglwysbach, Berw Road, Pontypridd
CF37 2AA (pris = £12.50 gan gynnwys
cludiant).

Gwellhad buan ...

... 1 Mrs Biddy Jones, Parc y Fro. Ar hyn
o bryd mae Biddy yn Ysbyty Brenhinol
Llantrisant — yn derbyn triniaeth wedi
iddi syrthio a thorri ei choes. Anfonwn
ein cofion ati a’n dymuniadau gorau.

Diolch Amanda

Hoffwn ddiolch i Amanda Impey am ei
gwaith gwych yn arwain Ti a Fi
Creigiau dros y blynyddoedd diwethaf.
Yn anffodus mae Amanda wedi gorffen
fel arweinydd gan fod y sesiwn wedi
newid i brynhawn Gwener am 1.15pm.
Rydym felly yn edrych am arweinydd
newydd sydd yn siarad Cymraeg.
Byddwn yn bendant yn colli Amanda.
6 Diolch am bopeth.

LLONGYFARCHIADAU | DiM IEUENCTID
PENTYRCH

Adolygiad Brynley F. Roberts o
lyfr Peter Brooks, Salem Newydd

Os bu llafur cariad ac arwydd o barch i
fagwraeth erioed, dyna yw’r llyfr hwn
gan Dr Peter Brooks, aelod o deulu sydd
wedi bod yn gysylltiedig ag eglwys
Salem Newydd Blaenllechau, Cwm
Rhondda Fach, tros bum cenhedlaeth.
Ni ellir peidio ag ymglywed &
chynhesrwydd teimladau diolchgar yr
awdur a phawb a’i gynorthwyodd wrth
inni ddarllen yr hanes hwn, ond er mai
hanes achos yn dihoeni ac yn marw
ydyw, mae’n cael ei adrodd yn onest ac
yn fanwl heb rhithyn o
sentimentaleiddiwch. Y mae yma gryn
ymchwil wrth i’r awdur gasglu
defnyddiau helaeth yn ddyfal - llyfrau
cofnodion eithaf cyflawn o
weithgareddau’r eglwys am gyfhodau
maith, torion papurau newydd,
rhaglenni a phosteri cyfarfodydd
arbennig, llawer o ffotograffau a hefyd
atgofion mwy nag un genhedlaeth o
aelodau - a llwyddodd i osod trefn ar y
cyfan yng nghyd-destun hanes cwm
Rhondda a hanes ymneilltuaeth
Gymraeg. Adroddir hanes dechreuadau
cyntaf Salem Newydd (ac arwyddocad
yr enw) fel rhan o ddatblygu diwydiant
ac ymsefydlu yn y Rhondda tua 1877,
ac eir ymlaen i adrodd hanes y
blynyddoedd o Iwyddiant ac yna’r
crebachu a’r newid iaith a fu nes i'r
praidd bychan orfod ildio yn 1994. Mae
yma ddisgrifiad o’r eglwys a’i bywyd
ymhob cyfnod dan wahanol benawdau,
megis yr adeilad ei hun, y dodrefn, y
cofebau a’r addurniadau (agweddau a
anghofir yn aml wrth ysgrifennu hanes
capel), yr ysgol Sul, y gweinidogion,
trefn yr oedfaon, llywodraeth y capel a’r
cyllid, caniadaeth (enwau cyfarwydd yw
Dan Jones ac Arthur Duggan) , y
dathliadau, bywyd diwylliannol a
chymdeithasol, gwaith dyngarol ac

Nos Tau 22 Mehefin, daeth tymor rygbi
tim ieuenctid Pentyrch i ben yng
Nghlwb Rygbi Pontyclun. Yno, mewn
gém gystadleuol fe enillon nhw Rownd
Derfynol Cwpan Ardal y Dwyrain yn
erbyn Llanharan. Noddwyd y gém gan
Direct Source. Ar y ffordd i’r ffeinal,
maeddodd Llanharan dim da o Lanisien
a threchodd Pentyrch fuddugwyr y
llynedd sef Rhymni. Dyfarnwyd y gém
fawr gan ddyfarnwyr ifanc addawol dros
ben o’r gorllewin sef Tom Williams —
cofiwch ei enw. Yn y seremoni
gwobrwyo, canmolwyd y ddau dim gan
swyddogion URC am gém llawn cyffro
a werthfawrogwyd gan y dorf
sylweddol. Tim Pentyrch ar y noson
oedd:
David Jones, Dylan Jones, Nick Gill,
Ross Williams, Nick Elvin, Morgan
Williams, David Gilbert, Ben Clee,
Luke Ramage, Jonathan Coombs, James
Cashin, Alex Holvey, Hywel Chatham,
Rhys Thomas a’r capten James Locke.
Eilyddion: Dave Gibbon, Dave
Renshaw, Nick Jones, Patrick Ellis,
Lewis Edwards, Sam O’Neil, James
Herbert.

Tim Llanharan: Harley Thompson,
Daniel Burton, Daniel Thorne, Lee
Thorne, Lloyd Glass, Tom Cross, Chris

Parhad ==

elusennol, a’r ystadegau aelodaeth a
chasgliadau.

Adran ddadlennol a newydd (imi) yw
honno sy’n sdén am gydweithio
cydenwadol a’r amodau gofalus a oedd i
hynny. Nid yw Peter Brooks yn cymryd
dim yn ganiataol o ran gwybodaeth ei
ddarllenwyr ac nid oes dim yn rhy
ddibwys iddo son amdano; dyna ran o
gryfder y llyfr, oherwydd ni allwn
dybied bellach fod hanes mewnol capeli
oes aur ymneilltuaeth Gymraeg (ac ar 61
hyn hyd y presennol yn wir) yn
gyfarwydd i bawb heddiw.

PENTYRCH

Gohebydd Lleol:
Marian Wynne

CYNGHORYDD NEWYDD
Dymuniadau gorau i Sara Pickard,
Penmaes, sydd wedi ei hethol i Gyngor
Cymuned Pentyrch. Roedd erthygl am
ei gwaith a’i dyheadau yn rhifyn
diweddar o Golwg.

PENBLWYDD HAPUS
Llongyfarchiadau a’n dymuniadau da i
Penri Williams, Golygydd Tafod Elai,
ar gyrraedd oed arbennig ym mis Mai.

CINIO A DAWNS

Nos Wener, Mai 16 cynhaliwyd cinio a
dawns ar Barc y Dwrlyn i godi arian ar
gyfer Eisteddfod Caerdydd. Wedi
mwynhau’r bwyd a cherddoriaeth Dave
Escott cafwyd cyfle i brynu eitemau
diddorol yn yr ocsiwn ac unwaith eto
codwyd swm sylweddol - £3800 - i
chwyddo coffrau’r Eisteddfod. Diolch i
Bwyllgor Apél Creigiau, Pentyrch, a
Gwaelod y Garth am yr holl waith
diwyd. Edrychwn ymlaen nawr at fis
Awst!

Nabod y Fro

Cychwyn dan gawod, cwpla mewn
heulwen, a rhwng dau ben y daith, stor o
ffeithiau a hanesion y fro o enaur Don
chwedlonol! Dyna fu hanes criw o
aelodau Clwb Y Dwrlyn ar bnawn Sul
diweddar wrth gael ein harwain o
gwmpas y fro gan arbenigwr ar hanes yr
ardal, Don Llywelyn - un o blant
Pentyrch, sydd wedi bod yn flaengar
iawn dros y blynyddoedd yn cofnodi a
phoblogeiddio popeth am orffennol y
cylch.

Arweiniwyd ni gan Don o'r Clwb
Rygbi ym Mhentyrch i lawr heibio
Ysgol Craig y Parc, Heol y Gocyd a
Star, i Barc y Justice i ardal Capel
Llanilltern, gan ddychwelyd heibio'r
llynnoedd a'r datblygiadau newydd
islaw fferm Pantygored. Ar y daith, bu
Don yn ein goleuo am bob math o
bethau difyr, o enwau gwreiddiol a
hanes rhai o'r hen drigolion ac, mewn
sawl lle, roedd wedi cael caniatad i ni
nesau a rhyfeddu at rai o'r mannau
hynod.

I'r rhai na lwyddodd i ymuno a'r talp o
hanes, bydd rhaid i chi eich hunan daclo
Don Llywelyn am hanes y ferch olaf i

Pen neu Cynffon? Y dasg i gychwyn y Cinio a Dawns tuag at yr Eisteddfod

Williams, Rhys Haines, Zak O’Driscoll,
Tom Worgan, Gareth Witts, Rees
Davies, Ashley Dommitt, Josh
O’Driscoll y capten, Bill Carrey
Ar y fainc: Rhydian Worgan, John
Thomas, Karl Davies, Curtis Davies,
Gareth Jones, John James, Sam Pick,
Aled Jones, Mathew Harris, Ross
Pritchard, Ned Price, Jordan Jones.
Gobeithio y daw tymor nesaf 8 mwy o
Iwyddiant i dimau Parc y Dwrlyn.

Tim Rygbi leuenctid Pentyrch (Parhad)

Mae’n gyfnod cyffrous yn hanes y clwb
gyda dathlu’r 125 mlwyddiant a
chynlluniau adnewyddu’r adeilad ar
gael eu gwireddu.  Gellwch noddi
bricsen neu, beth am ymaelodi’n
gynnar, i helpu’r ymgyrch codi arian?

Y fintai'n oedi am hanesyn ar y daith.

gael ei chrogi yng Nghaerdydd, a'r
anturiacthau "Bonnie & Clyde-aidd"
ddaeth & hi a'i phartner i afael yr
awdurdodau ym Mharc y Justice.
Mynnwch hefyd, da chi, gael ennyd i
ymweld &'t hen eglwys fach dawel sydd
yna yng Nghapel Llanilltern — led cae o
brysurdeb gorffwyll cyffordd 33. Ond
dichon mai dim ond y rhai fyddai dan
arweiniad Don gaiff y fraint o fynd i
gael golwg manwl ar ysblander y ty
hynaf yn yr ardal — bellach wedi ei adfer
— arhoi tro drwy'r gerddi gwych sydd o'i
gwmpas.

Ac os ydych chi am gael tip bach cyn
betio ar y ji-jis — holwch selogion y
daith! Dim ond nhw gafodd y fraint o
weld darpar enillwyr rhai o rasys
ceffylau Cas-gwent a thu hwnt. Heb eu
cymell (neu tybed oedd Don wedi trefnu
hynny hefyd?) fe gafodd y fintai sioe
ryfeddol o'r cesyg a'r meirch yn carlamu
heibio!

Don Llywellyn, arweinydd y daith.

Job

—Txac
@m ru

Ydych chi'n

Canolfan Datblygu Busnes
Ystad Diwydiannol Trefforest .
Pontypridd
CF37 5UR

T. 01443 843800
F- 01443 205735
E: post@jobtraccymru.co.uk
W: www jobtraccymru co.uk

¢ CHWILIO AM SWYDD?
* CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg




Croeso

Croeso i Ms Devonald i Ddosbarth 1.
Mae hi yma fel myfyrwraig tan fis
Gorffennaf. Croeso hefyd i Ms Leyshon
sydd gyda ni yn cynorthwyo yn y
Dosbarth tra bod Mrs Cozens yn sal.
Brysiwch wella Mrs Cozens ar 6l eich
llawdriniaeth.

Gwasanaeth

Diolch i Mr Peter Hodge a Mrs Gwen
Emyr am ddod atom i gynnal
gwasanaeth ar yr ail o Fai.

Gwasanaeth Dosbarth 2
Ar yr ail o Ebrill gwnaeth Dosbarth 2
gynnal gwasanaeth am ailgylchu.
Gwnaeth pawb fwynhau. Gobeithio bod
pawb yn cofio’r neges.

Croeso i Mrs. Evans sy’n gweithio yn
Nosbarth 2 fel myfyrwraig.

Mr Evans
Croeso n6l i Mr Evans sydd wedi dwad
ndl ar ol ei lawdriniaeth.

PC Gwyn

Daeth PC Gwyn i’r adran Gymraeg i
siarad am bethau ddylech chi ddim eu
gwneud. Hoffwn roi diolch iddi am
ddod dros y blynyddoedd diwethaf, a
phob lwec yn ei swydd newydd. Hwyl
fawr.

Pél-rwyd

Ddydd Iau yr 8fed o Fai chwaraeon ni
ddwy gém yn erbyn Danescourt. Yn y
gém gyntaf roedd tim A yn chwarae
gém i’r gynghrair ac enillon ni 8-2. Yn
yr ail gém chwaraeodd tim B, ac enillon
nhw 2-0. Hoffwn ddiolch i Mrs Hussey,
Mrs Morgan a Mrs Stone.

Plasmawr

Ar y l4eg o Fai aeth Dosbarth 6 i
Blasmawr i wneud chwaraeon. Cawsom
ni ein rhannu mewn i chwe grwp
gwahanol. Bum yn brysur yn gwneud
gwahanol weithgareddau - dringo,
gymnasteg, dawnsio, tag rygbi, pél-
rwyd, gemau awyr agored a phél-droed.
Cafodd pawb hwyl. Ar 6l hanner tymor
byddwn ni’n mynd nol i Blasmawr i
gael diwrnod o wersi.

Clwb Yr Urdd
Mae Clwb yr Urdd yn cymryd rhan
mewn cystadleuaeth i gynllunio poster
bwydydd iachus o Sbaen. Dyma’r
gwobrau: laf pum mil o bunnoedd i’r
ysgol, yn ail, mil o bunnoedd ac yn
drydydd, pum cant o bunnoedd.

Mae na lawer o ysgolion yn cystadlu.
Pob Iwc i bawb sy’n cymryd rhan!

Dosbarth 4
Ar y l4eg o Fai fe aeth Dosbarth 4 i
Sain Ffagan. Trwy’r bore cafon nhw
wersi yn Ysgol Maestir. Yn anffodus
cafodd rhai o’r plant eu dal yn siarad
Cymraeg. Cafon nhw’r “Welsh Not™ a’r
gansen.

Ar 06l cinio aethon nhw i dai Rhyd-y-
car, i weld fel oedd bywyd bwthyn.
Sylwon nhw ar y newidiadau fel, dim

dwr a bath yn y gegin.
Cafon nhw ddiwrnod gwych yna.
Sioe agoriadol Eisteddfod

Genedlaethol yr Urdd, Conwy

Mae sioe agoriadol yr Eisteddfod nos
Sadwrn wedi cael ei hysgrifennu gan
Mei Jones, tad Aron Mo6n Dosbarth 6.
Enw un o’r bechgyn yn y sioe yw Hedd
sy’n cael ei actio gan Josh Morgan
dosbarth 6 a hefyd mae ei dad, Lyn yn
actio ynddi. Mae ci Aron Mo6n o’r enw
Gel yn actio ynddi hefyd, gyda Megan
Dodson, Aron Jones, Aron Mo6n a Siwan
Evans yn clocsio. Mwynhewch a phob
Iwc i chi gyd!

Hoffwn ddymuno pob Iwc i gor yr ysgol
a Georgia Geary sy’n chwarae’r piano
ac yn llefaru yn yr Eisteddfod dros y

Sulgwyn.

Trip Dosbarth 5 a 6 i Fae Caerdydd
Ar yr 8fed o Fai fe aeth dosbarth 5a 61
Fae Caerdydd fel rhan o’n thema y
tymor yma. Fe aethom ni i’r Ganolfan
Ymwelwyr ble cwrddon ni & Mrs
Townsend. Roedd Mrs Townsend wedi
mynd a ni o amgylch y Bae. Fe welsom
ni yr Eglwys Norwyaidd, Adeilad
Penylanfa, Y Senedd, Canolfan y
Mileniwm a llawer mwy. Aethom ar
gwch i weld y morglawdd ac yna
aethom ar drén i weld y Gyfnewidfa lo.
Cawsom ein brechdanau ar bwys Plas
Roald Dahl ac yna aethom am hufen-ia!
Roedden ni i gyd wedi cael diwrnod
hwylus tu hwnt. Rydym eisiau rhoi
diolch i Miss Smith, Mrs James, Mrs S.
Jones, Ms Leyshon, Miss Rees, Mrs
Jones a Mrs Griffiths am fynd gyda ni
i’r Bae.

Trip i’r Llyfrgell
Genedlaethol

Ddydd Mercher 14eg o Fai aeth llond
bws o ddysgwyr a rhai tiwtoriaid o
Ganolfan Cymraeg i1 Oedolion
Morgannwg ar daith i ymweld &a’r
Llyfrgell Genedlaethol yn Aberystwyth
a gwinllan Ffynnon-las yn Aberaeron.
Roedd hi'n fore heulog cynnes a phawb
mewn hwyliau da yn mwynhau’r daith,
rhai yn canu eraill yn cloncian.

Ar 6l aros am goffi ar y daith,
cyrhaeddon ni Aberystwyth mewn
amser i gael ein tywys o amgylch y
Llyfrgell i gael rhagflas o’r trysorau
sy’n cael eu cadw yno. Dyma’r tro
cyntaf i rai ymweld &’r Llyfrgell ac
roedd nifer yn awyddus i ddychwelyd a
chael mwy o amser i werthfawrogi’r
casgliadau a’r arddangosfeydd.

Oherwydd y tywydd braf roedd pawb
yn sychedig a ble gwell i dorri syched
na gwinllan ac fe gawson ni groeso
cynnes iawn yng ngwinllan Ffynnon-las
yn Aberaeron. Fe eglurodd Martin
Lewis, y perchennog, ychydig o hanes y
winllan, y mathau gwahanol o rawnwin
sy'n cael eu tyfu yno a’r gwinoedd
maen nhw’n eu cynhyrchu. Wedyn cyfle
i ymlacio yng ngwres yr haul i flasu’r
gwahanol winoedd, ac roedd digon ar
gael 1 bawb. Cafwyd amser i brynu
anrhegion cyn dechrau ar y siwrne nol i
Bontypridd dan ganu.

Mae pawb nawr yn edrych ymlaen at
y daith nesa i Wasg Gomer a Thelynau
Teifi yn Llandysul ddydd Sadwrn 14eg
o Fehefin — pris £10.

Os dych chi’'n dysgu Cymraeg gyda
Chanolfan Cymraeg i Oedolion

Morgannwg ac eisiau mynd ar y daith
nesa cysylltwch a’r Ganolfan — 01443
483600.




Ysgol
Gymraeg
Castellau

Golchdy Castellau.

Cafodd plant blwyddyn 1 yr ysgol
brofiad hyfryd yn ddiweddar wrth
arsylwi a defnyddio hen arteffactau’r
golchdy. Diolch yn fawr i Mrs. Eifiona
Hewitt un o ffrindiau ffyddlon Castellau
am sefydlu arddangosfa fyw yn vy
dosbarth. Roedd y plant wrth eu bodd
wrth ddefnyddio’r mangl, doli, a bwrdd
sgwrio wrth olchi’r dillad. Diolch yn
fawr i Eifiona unwaith eto.

Pél -droed.

Aeth dau dim pél-droed i gystadlu
mewn cystadleuaeth i lawr ar gaeau’r
Brifysgol yn Nhrefforest. Dyma’r tro
cyntaf i’r merched wisgo cit pél-droed
newydd yr ysgol. Colli bu hanes tim y
bechgyn yn y rownd gynderfynol.

Theatr Spectacl.
Yn ystod mis Mai daeth cwmni theatr
‘Spectacl’, a’i sioe ‘Tago Gwenno’.
Thema’r sioe oedd’ Diogelwch vy
Ffordd’, ac roedd disgyblion yr Adran
lau wrth eu bodd.

Croeso.

Croeso hefyd i Daniel Evans a Stacey
Willetts, dau o ddisgyblion blwyddyn
10 ysgol Gyfun Gartholwg ar brofiad
gwaith.  Cyn-ddisgybl Castellau yw
Daniel a diolch yn fawr iddynt am eu
cymorth yn y dosbarthiadau yn ystod yr

wythnos.

‘Dannedd iach’.

Mae plant meithrin Castellau wrthi’n
brysur ar 6l eu cinio bob dydd yn
brwsio’i dannedd.  Dechreuodd yr
ymgyrch ‘Dannedd iach’, ar ddechrau’r
tymor er mwyn codi ymwybyddiacth
‘dannedd iach’ ymhlith y plant bach.

Eco-ysgolion.

Aeth aelodau’r pwyllgor eco-ysgolion
gyda Miss Kate Thomas a Mrs. Carol
Minton i Barc Ynysangharad i ymweld
4 chynhadledd eco-ysgolion. Bwriad y
gynhadledd oedd codi ymwybyddiaeth
ar egwyddorion ail-gylchu er mwyn eu
defnyddio yn yr ysgol.

Ymweliad.

Aeth disgyblion Blwyddyn 6 ar
ymweliad a’r Brifysgol I fynychu
gweithdy ‘storytelling’. Roedd y plant
yn llawn straeon ar 61 iddynt
ddychwelyd i’r ysgol.

Daeth tri cyn filwr i'r ysgol i siarad
gyda disgyblion Blwyddyn 5 a 6 am
fywyd yn ystod yr Ail Ryfel Byd.

Eifiona Hewitt yn defnyddio hen
gyfarpar golchi dillad gyda disgyblion
Blwyddyn 1

Hefyd aeth plant blwyddyn 1 i lawr i’r
Eglwys yn y Beddau ar gyfer seremoni
bedyddio ffug. Diolch i’r ficer Ian
Hodges am weinyddu’r seremoni -
roedd y plant a’u rhieni wrth eu bodd.
Cymdeithas Rieni a Ffrindiau
Castellau.

Llwyddiant bu arwerthiant cist car
cyntaf'y tymor Ddydd Sul, Mai 18.
Dyddiadau eraill.

Dydd Sul Mehefin 15 2-5

Dydd Sul  Gorffennaf 13 2-5.

Ymwelwyr

Fel rhan o thema hanes y tymor sef yr
ail ryfel byd gwahoddwyd Mrs. Jenny
Davies, mam ein pennacth Mr D.L
Davies i’r ysgol i siarad gyda phlant
blwyddyn 6 am ei phrofiadau yn ystod
yr ail ryfel byd wrth iddi dyfu yn ardal
Llanberis. Hefyd croesawyd 3 o gyn-
aelodau’r lluoedd arfog i drafod eu
bywydau fel milwyr yn ystod y cyfnod.
Diolch yn fawr iddynt am eu cyfraniad.

"Theatr Spectacle' - Gweithdy i’r
adran Iau ar ddiogelwch y ffordd.

"Prifysgol" - Y storiwr Mary
Medlicott gyda un o ddisgyblion BI 6.

"Dannedd" - Mrs Kidner,
Cynorthwy-ydd dosbarth yn dangos i
rai o blant y Feithrin sut i frwsio eu
dannedd yn iawn. 9

Ffair Wanwyn Gartholwg

Mae Helen Jennster yn rhedeg cwmni Cardiau Pesda
0’i chartref yn Llantrisant. Mae’n cynllunio a chreu y
cardiau ei hun ac mae galw mawr amdanynt. Am
wybodaeth bellach cysylltwch 4 Helen ar 01443 238469
neu heljensster@gogglemail.com

Roedd Ffair Wanwyn Gartholwg ar ddechrau mis
Mai yn gyfle i’r teulu cyfan gael blas ar fywyd
Cymraeg yr ardal ac ymhlith y stondinau roedd
ambell i gornel ddiddorol.

Ar stondin arall yn y Ffair roedd Eirlys Davies,
sydd wedi ei phenodi yn gynrychiolydd Merched y
Wawr yn ne Cymru yn son am weithgarwch
aelodau’r mudiad yn yr ardal.

4 \ \ Brwshis paent

(%) Dw i wrthi'n brysur yn paentio. Mae

o((\ gen i 4 brwsh i bob lliw. Lliwiwch chi

G nhw. Sawl brwsh sydd yna i gyd a
% ‘\ sawl brwsh o bob lliw?
?\3 _______________

A ANAADL
AR AR AR AR AR

Merch enwog
Ydych chin gwybod beth yw enw'r
ferch enwog hon? Pwy baentiodd ei
llun hi? A beth sy'n rhyfedd am y
llun?

Rhowch wyneb iddi.

Cadw'n heini
Mae'r dynion hyn yn ceisio cadw'n
heini. Beth sy'n wahanol yn y ddau lun?

Dyma gyfle arall i chi
ennill Tocyn Llyfrau.

Enillydd Rhifyn Mai:
Nia Williams, Hafod, Creigiau

Atebion i: Croesair Col

34, Pen Bryn Hendy, Yr Encil, Meisgyn, Pontyclun. CF72 8QX

erbyn 20 Mehefin 2008

Ar Draws

6. Gwaith creadigol (11)

8. Coed cnau (3)

9. Digofaint (3)

10. Holi (7)

12. Troseddwr (5)

13. Creadur gwirion (5)

14 Ceftyl ieuanc a benywaidd (6)
15. Offeiriad (6)

16. Ysbryd, person (5)

19. Cyfyngder, rhagfarn (5)

20. Di-fai, di-nam (7)

21. Daionus (3)

23. Treth am ddefnyddio pont (3)
24. Disgrifiadol (11)

I Lawr

Hagr, diolwg (3)

Smotyn (5)

Gwth, ergyd (5)

Anrhydeddu (5)

Llwgr, wedi deifio (3)
Gwahaniaethu amlwg (11)

Yn ymwnued & chynnydd meddyliol
11)

el e

oNow

10. Llond cdl (7)

11. Cwynfanus (7)

17. Wedi ei ddatgloi (anffurfiol) (2—3)
18. Llwynogod (5)

19. Ysguthan (5)

22 Yn methu gweld (3)

23.Yn y man (3)

Atebion Mai

Annwyl Olygydd

Ysgrifennaf ar ran Pwyllgor Ysgol
Trevelin, un o Ganolfannau Cymraeg
Godre'r Andes. Yr ydym, fel ysgol sydd
yn arbenigo mewn dysgu Cymraeg fel ail
iaith yn gwerthfawrogi pwysigrwydd yr
awyrgylch ieithyddol ehangach i'r rhai
sydd yn ceisio dysgu ieithoedd. Mae hyn
yn arbennig o wir wrth gwrs mewn gwlad
ble mae diwylliant a dylanwad iaith gyntaf
y dysgwr yn gryf iawn, ac yn holl
bresennol.

Ar hyd y blynyddoedd yr ydym wedi
gweld pa mor werthfawr yw anfon ein
dysgwyr ni i Gymru, ymhell o ddylanwad
y Sbaeneg a'r demtasiwn i'w siarad trwy'r
amser tu fas i'r gwersi ffurfiol.

Gwerthfawrogwn hefyd y problemau
tebyg gyda dylanwad y Saesneg yng
Nghymru. Teimlwn felly bod gyda ni
adnodd gwerthfawr yma yn y Wladfa, a all
fod o gymorth i chi wrth ystyried mai un
o'r prif broblemau gyda chyrsiau preswyl
yng Nghymru yw ei bod mor anodd i greu
cyfleoedd 1i'r dysgwyr ymarfer eu
Cymraeg yn ystod eu hamser hamdden ac
yn gymdeithasol. Oherwydd yn y Wladfa
mae gyda ni sefyllfa unigryw iawn ble
mae'r Gymraeg yn iaith fyw ond
cyfleoedd i siarad Saesneg yn brin iawn,
iawn. Felly hoffai Ysgol Trevelin dynnu
eich sylw at gynnig arbennig ar gyfer
dysgwyr y Gymraeg o Gymru yma yn y
Wladfa.

Yr ydym yn cynnig darpariaeth ar bob
lefel ac mae modd i ni gynnig gwersi grvp
ar wahan i grwpiau o faint digonol neu
integreiddio dysgwyr i'n darpariaeth ni.
Fe all yr ail opsiwn fod yn dda ar gyfer
grwpiau bach o ddysgwyr o Gymru. Mae
hefyd yn ein galluogi i dderbyn grwpiau o
2 berson yn unig hyd at 14.

Yr ydym yn gallu cynnig sawl pecyn
gwahanol. Yr ydym hefyd yn hapus i
drafod teilwra pecynnau at anghenion

gwahanol. Mae pob pecyn yn gallu
cynnwys llety lleol (gyda siaradwyr
Cymraeg), cymdeithasu &'t gymuned

Gymraeg lleol a gwersi Cymraeg yn Ysgol
Gymraeg Trevelin. Ond trwy weithio
mewn partneriacth gyda chwmni teithio
lleol yr ydym hefyd yn gallu cynnig pecyn
sydd yn cynnwys tipyn o wyliau yn
Buenos Aires ar y ffordd yma ac ar y
ffordd yn 61 hefyd. Fe fyddai modd trefnu
i'r dysgwyr gael eu tywys yn Buenos Aires
gan siaradwyr Cymraeg.

Os hoffech fwy o wybodaeth, neu
drafod teilwra pecyn unigryw at eich
anghenion eich hun yna mae croeso
cynnes i chi gysylltu & fi trwy e-bost yr
ysgol, sef
ysgolgymraegtrevelin@gmail.com

Gill Stephen

Tiwtor / Profesora

Ysgol Gymraeg yr Andes / Centros
Galeses de la Cordillera

Rivadavia 1065. Esquel 9200

Chubut. Patagonia. Argentina

Ysgol Gyfun
Llanhari

Tarian Cystadleuaeth y 6 Gwlad.
Daeth Mr Aurwel Morgan a tharian
cystadleuaeth rygbi y 6 gwlad i’r ysgol
am awr ar ddiwedd mis Ebrill.
Oherwydd ei fod e yn un o swyddogion
Undeb Rygbi Cymru, ‘roedd ef yn cael
bod yn gyfrifol am y darian a hefyd plat
y goron driphlyg am un prynhawn.
Daeth e a’r gwobrau i’r ysgol oherwydd
bod ganddo wyr yma, a daeth nifer o
ddisgyblion Blwyddyn 9 i’r gampfa er
mwyn cael tynnu eu lluniau gyda’r
gwobrau yma.

Mabolgampau yr ysgol.

Fe aeth Blynyddoedd 7, 8, 9 a 10 a holl
staff yr ysgol lawr i Barc Jenner yn y
Barri ar gyfer ein diwrnod
mabolgampau blynyddol eleni.

Cawsom dywydd braf ond oer, a digon
o gyfleoedd i’r disgyblion gymryd rhan
mewn amrywiaeth o gystadlaethau
drwy’r dydd. Fe ddaeth nifer o
ddisgyblion i’r brig yn ystod y dydd, ac
roedd y cystadlu a’r marciau yn agos
iawn ar ddiwedd y dydd. Yn y diwedd
fe enillodd llys Dyfan gyda llys Catwg
yn ail agos atynt. ‘Roedd grwp
disgyblion Blwyddyn 12 BTEC
Chwaraeon wedi bod o gymorth mawr i
drefnu a rhedeg y diwrnod gyda staff
Ymarfer Corff yr ysgol.

Coginio yr Urdd.

Daeth Mr Dudley Newberry i’r ysgol ar
ddechrau mis Mai ar gyfer cynnal
cystadlaethau coginio Talaith y De ar
gyfer yr Urdd.

Dewiswyd Llanhari oherwydd ei fod
mewn lleoliad cyfleus i weddill yr
ysgolion oedd yn cystadlu.

Rhwng 9 ac 11 ‘roedd disgyblion
ysgolion cynradd yn cystadlu yn erbyn
ei gilydd. Rhwng 11 ac 1 ‘roedd
disgyblion Blynyddoedd 7, 8, a 9 yn
cystadlu ac ar 61 1 o’r gloch ‘roedd
Blynyddoedd 10-13 yn cystadlu. Fe
enillodd Kirsty Morse a Harris Stone o
Flwyddyn 10 y gystadleuaeth olaf ac fe
fyddant yn mynd i’r Eisteddfod er
mwyn coginio ar y bws mawr coginio ar
ddydd Gwener yr Eisteddfod. Dymunwn
bob lwce i’r ddau ohonynt.

Cwrs Arlwyo Springboard.

Fe aeth criw o 17 disgybl Blwyddyn 10
sy’n astudio Arlwyo i westy y Village
yng Nghaerdydd am ddiwrnod o
weithgareddau amrywiol. ‘Roedd
disgyblion o ysgolion Rhydywaun a
Fitzalan yno hefyd. Cafodd yr holl
ddisgyblion eu rhannu yn 6 grwp

Cystadleuaeth Coginio B110i 13

cymysg ac am y bore fe fuon yn gwneud
gwahanol weithgareddau. Y peth cyntaf
oedd cael creu cacen gaws unigol yr un,
wedyn fe fuont yn cael eu dysgu i osod
bwrdd ar gyfer parti ffurfiol. Wedyn fe
gawsant gyfle i adeiladu twr allan o
bapur a nes ymlaen cafodd pawb gwis
bach a chyfle i ateb y ffon fel gweithwyr
gwesty. Yn olaf cafodd pawb gyfle i
edrych o gwmpas y gwesty.

‘Roedd digon o fwyd a diod am ddim
drwy’r dydd ac fe fwynheuodd pawb y
diwrnod yna.

Chwaraewyr y
dyfodol gyda
Tharian

y Chwe Gwlad.

Cwrs Arlwyo Springboard

CYLCH MEITHRIN EFAIL ISAF
Bob bore
Mawrth, Mercher, lau a Gwener
9.30 - 11.30
Yn Neuadd y Pentref, Efail Isaf
Manylion: 01443 208806

TI AFI BEDDAU
Bob bore Mercher 10.00 - 11.30a.m.
yn Festri Capel Castellau, Beddau

TI AFI TONTEG
Bob dydd Mawrth 10 -11.30
yn Festri Capel Salem, Tonteg

Tl AFI CREIGIAU
Prynhawn Gwener 1.15 - 2.45
Neuadd y Sgowtiaid
Y Terrace, Creigiau
Manylion: 07866 087042

TI AFI PENTRE’'R EGLWYS
1.15-2.45p.m. Neuadd Y Plwyf
Bob dydd lau

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener 9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

CYLCH MEITHRIN BRYNNA
Dydd Llun - Gwener 9.30 - 12.30
01443 229723

CYLCH MEITHRIN PONTYCLUN
Dydd Llun - Gwener 9 - 12
07912 101506
Ti a Fi Pontyclun
Prynhawn Llun 1.15 - 2.45
01443 225644

CYLCH MEITHRIN THOMASTOWN
Dydd Llun - lau 9.15 - 11.45
Ti a Fi bore Gwener 9.30 - 11.30
07757 633249




Liyfrau ‘Bymbl’ yn hedfan
oddi ar y silffoedd

Yn ystod gwyl Parti Ponty 2006 lansiwyd llyfr newydd i
blant ‘Diwrnod Caled Bymbl’ gan awdur o Hirwaun,
Rhondda Cynon Taf. Erbyn hyn y mae anturiacthau
Bymbl wedi troi’n gyfres wrth i’r ail lyfr ‘Pen-blwydd
Bymbl’ gael ei lansio yn ystod Parti Ponty 2007 a bydd
trydydd llyfr y gyfres ‘Bymbl yn Cael Codwm’ yn cael ei
lansio ar 5ed Gorffennaf ym Mharc Ynysangharad yn
ystod Parti Ponty 2008. Ysgrifennir y llyfrau yn Saesneg
gan Aeron Elias a’u cyfieithu i’r Gymraeg gan Rhian
Powell, Cyfieithydd Cymunedol Mentrau Morgannwg
Gwent. Y mae’r fenter hon wedi profi’n llwyddiannus
iawn ac, yn ogystal & bod ar werth mewn sawl siop lyfrau
ledled De Cymru, y mae llyfrgelloedd ardal Rhondda
Cynon Taf, Castell-nedd Port Talbot, Merthyr Tudful, Sir
Gaerfyrddin, Blaenau Gwent a Sir Fynwy wedi bod yn
awyddus i dderbyn cyflenwad o lyfrau am y wenynen
fach.

‘Bedroc 2008’

A wyddoch chi fod gwyl gerddoriaeth Gymraeg fwyaf y
cymoedd yn cymryd lle yr haf hwn ar eich stepen drws?
Wedi’i threfnu gan Gymdeithas Gymraeg Beddllwynog
gyda chymorth Menter laith Merthyr Tudful ymbhlith
perfformwyr yr Wyl bydd rhai o sér mwyaf byd
cerddoriaecth Cymru. Bydd yr wyl yn dechrau am 7.00yh
20fed Mehefin pan fydd Dafydd Iwan, Heather Jones ac
Alun Tan Lan yn perfformio yn Neuadd y Gweithwyr,
Beddllwynog (Bedlinog), Merthyr Tudful ac, fel y
byddwch yn ei ddisgwyl, ond ychydig iawn o’r 160 o
docynnau sydd ar 6l. Nos Sadwrn 2lain Mehefin bydd
cyfle i brofi doniau sin gerddoriaeth gyfoes Cymru wrth i
Frizbee, Mattoidz a’r adnabyddus Hanner Pei berfformio
ar lwyfan Neuadd y Gweithwyr am 7.00yh. Tocynnau ar
gael am ond £6 yr un!

I’r rhai ohonoch chi na fyddwch chi am i’r hwyl ddod i
ben beth am ddod & sach gysgu ac aros yn y Ganolfan
Adnoddau yn rhad ac am ddim? Bydd brecwast llawn ar
gael o Neuadd y Gweithwyr ar y Bore Sadwrn a’r Bore
Sul am ond £2.50!

Pe na bai hyn yn ddigon, yn ogystal &’r uchod bydd cyfle i
brofi actiau diweddaraf y sin gerddoriacth gyfoes yn ystod
gig Cymdeithas yr laith ar y Dydd Sadwrn 1.00yp tan
6.00yh yn y Clwb Rygbi sydd yn RHAD AC AM DDIM!

Hefyd bydd digwyddiad ar gyfer teuluoedd ar y Dydd
Sadwrn 10.30yb — 1.00yp yn Neuadd y Gweithwyr pan
fydd Martyn Geraint yn diddanu’r plant. Bydd perfformiad
gan ddisgyblion Ysgol Gymraeg Rhyd-y-Grug a bydd
stondinau a mwy sydd, eto, yn RHAD AC AM DDIM!

Sesiwn gerddoriaeth werin sydd yn RHAD AC AM DDIM
a gynhelir yn Nhafarn y Rheilffordd o 2.00yp tan 5.00yp
fydd yn dod ag adloniant y penwythnos i ben ar Ddydd Sul
22ain Mehefin. Darperir lluniaeth.

I archebu tocynnau neu am ragor o wybodaeth ewch i
www.cymdeithasgymraegbeddllwynog.co.uk neu
ffoniwch Menter Merthyr Tudful ar 01685 722176 neu
Cymdeithas Gymraeg Beddllwynog ar 01443

710653 - DEWCH YN LLU!!

Carditfs Welsh Language Festival

rhaglen yr wythnos Mynnweh gopi
mehefin 14 - 22 june 2008 o'r liyfryn...
Allan NAWR!

Twrnament Pél-droed i Oedolion

Miri Bach / Gwyl Feithrin

Noson Wyddonol / Bore Coffi Dysgwyr
Cystadleuaeth Touch Rygbi a Golff
Helfa Drysor Hanesyddol / Cwis

Sadwrn Sicrad / Cystadleuaeth Criced

Digwyddiadau Mehefin

Canoifan Dysgu Gydol Oes

Gartholwg

Litelong Learning Centre

@ Gartholwg

Dydd Sadwrn
Sadwrn Siarad
Mynediad: £10

9am-4pm

10/06/2008 Dydd lau 7pm
Darlith Hanes Teuluol

Am Ddim

14/06/2008 Dydd Sadwrn
Ffair Hen Greiriau

Mynediad: £1

10am-4pm

12/06/2008 Dydd lau
Sessiwn Wybodaeth TG

Am Ddim

10am-12pm

18/06/2008 Dydd Mercher 2pm
Gartholwg U3A: Fascination of Myths
£3.50

25/06/2008 Dydd Mercher
Cymraeg (Cwrs Blasu)

£10

10am-12pm

Am restr lawn o gyrsiau a digwyddiadau cysylltweh &:
For afull list of courses and evenls contact:
K ~B www.campwsgarthalwg.org.uk

TONTEG A
PHENTRE'R
EGLWYS

Gohebydd Lleol:
Sylfia Fisher

Newyddion Tonteg a Phentre’r
Eglwys

Priodas

Llongyfarchiadau i Glenda Clwyd a
Paul Sansom ar eu priodas. Mae Glenda
yn delynores adnabyddus ac mae Paul,
sy’n dod o Benarth, newydd ymddeol
o’r gwasanaeth tan.
Cynhaliwyd y briodas a’r neithior ar Fai
4ydd yn ardal enedigol Glenda yn y
gogledd a chafwyd achlysur
diweddarach yn ei chartref yng Nghwrt
y Brenin i roi cyfle i ffrindiau a
chymdogion gymryd rhan yn vy
dathliadau. Pob dymuniad da i’r ddau.

Capel Salem:
Diolch i Peter Cutts a Mima Morse am y
newyddion o Gapel Salem y mis hwn.

Cydymdeimlad

Estynnwn ein cydymdeimlad cynnes at
Margaret Jones a'i phlant, Huw a Sian ar
golli Tysul ganol Ebrill - a gysegrodd ei
fywyd i Addysg. Er iddo dreulio'i
fywyd fel oedolyn yn yr ardal hon roedd
yn amlwg bod ei gartref pan yn ifanc yn
Ne Ceredigion yn para'n agos iawn at ei
galon. Diolch syml am ei gyfraniad
diflino i'w gymuned fabwysiedig.
Cymrodd ei angladd le yn yr Amlosgfa
ym Mhontypridd a gweinyddwyd gan y
Parchedigion Hywel Lewis a Peter
Cutts.

Caiff ein Barbeciw blynyddol ei gynnal
eleni ar yr 20fed o Fehefin. Dewch i
fwynhau'r noson gyda ni.

Cynhaliwyd cyfarfod arbennig yn Salem
ar Sul y Pentecost. Ni chynhaliwyd y
gwasanaeth Cymraeg y bore hwnnw a
daeth pawb ynghyd ar gyfer
Gwasanacth Bedydd Dwyieithog.
Roedd nifer dda yn bresennol. Tystiodd
nifer o bobl fod y profiad yn un
teimladwy iawn. Arweiniwyd yr
addoliad gan fand a oedd yn cynnwys
14 cerddor. Llywiodd George, 7 oed y
gynulleidfa mewn gweddi ddwyieithog.
Wedi rhannu rhywbeth am ei daith
ffydd bedyddiwyd Simon Shewring.
Cafodd pawb ginio gyda’i gilydd yn y
festri wedyn. Treiddiodd awyrgylch
hyfryd i bob agwedd o’r bore hwnnw.
Pa ffordd well o ddathlu’r Pentecost?

Glenda Clwyd a Paul Sansom

Swyddi Newydd

Llongyfarchiadau i Owain Gruffudd, Y
Padocs ar ei benodi yn Swyddog
Gyda’r Nos Canolfan Gydol Oes
Gartholwg.

Mae Sian, merch Anneira a'r diweddar
Harri Davies wedi cymryd y cam mawr
o newid cyfeiriad yn ei gyrfa
broffesiynol. Treuliodd Sian
flynyddoedd fel meddyg teulu ond bydd
yn gorffen ddiwedd Mehefin a chymryd
y cyfrifoldeb o fod yn arbenigwraig
feddygol rhan amser i'r Heddlu. Mae'n
swnion dipyn o sialens ond pob
dymuniad da i Sidn ar ei menter
newydd.

Bydd cyfrifoldeb ychwanegol gan
Catrin hefyd, merch hynaf Sian a Fran a
chwaer Bethan, y flwyddyn nesaf
ynghanol pwysau arholiadau gan ei bod
wedi ei hethol yn Brif Swyddog yn
Ysgol Gwynllyw. Pob hwyl iti Catrin -
'dyw cyfrifoldeb fel hwn ddim yn dod
mor gynnar i'r rhan fwyaf ohonom.

Cymry Newydd

Croeso cynnes it newydd-ddyfodiaid
canlynol o fewn dau deulu lleol sef, yn
gyntaf, i Bowen Tomos, wyr i Dianne
Jones, Heol yr Eglwys a mab cyntaf i
Dwynwen ac lan. Mae Llew, Morfydd
a Marged, plant Siwan a Dafydd yn
sobor o falch o'u cefnder bach newydd.
Yr ail yw Daniel Tomos, wyr i Chris a
Colin Jones, nai cyntaf Rhiannon ac ail
blentyn i Nia a John. Bydd dwylo ei
chwaer hyn, Catrin, siwr o fod yn
gymorth mawr i edrych ar ei ol
Pob dymuniad da it ddau deulu.

Llwyddiant cerddorol

Llongyfarchiadau i Stephanie Jenkins,
Llannerch Goed, ar ennill yr ail wobr yn
y gystadleuacth gerddoriacth Going
Solo a drefnir gan Rhondda Cynon Taf
ar gyfer cerddorion ifanc y sir. Y delyn
yw offeryn Stephanie. Enillodd ei
gwobr yn y categori 14-18 oed a chan
mai dim ond 14 oed yw Stephanie hi
oedd un o’r ieuengaf yn y gystadleuaeth.
Y mis hwn bydd Stephanie hefyd yn
teithio i Eisteddfod Genedlaethol yr
Urdd ym Mae Colwyn lle bydd yn
cystadlu ar yr unawd telyn. Yn ymuno a

I
GILFACH GOCH

Gohebydd Lleol:
Betsi Griffiths

MARWOLAETH

Roedd pawb yn flin iawn i glywed am
farwolaeth Mr Bernard Owens
Heathlands ac yntau ond yn 58 mlwydd
oed, wedi salwch hir. Roedd Bernard yn
ddarlithydd yng ngholeg Llwynypia lle
cymerai ddiddordeb arbennig yn y
myfyrwyr oedd ag anghenion arbennig.
Roedd yn aelod gweithgar iawn o
Gwmni Drama Gilfach Goch lle
byddant yn gweld ei eisiau yn fawr
iawn. Daeth tyrfa fawr i'w angladd yn
Amlosgfa Llangrallo ac yna it Bwffe
Angladdol yn y Ganolfan Gymdeithasol,
lle dangoswyd lluniau o'i fywyd ar y
sgrin. Anfonwn ein cydymdeimlad at ei
wraig Janet a'i ferched Bethan a Delyth
a'i chwaer Beryl. Coffa Da amdano.

GENEDIGAETH

Mae Mrs Megan Evans athrawes
Dosbarth Cymraeg Calfaria wrth ei
bodd wedi iddi ddod yn hen fam-gu pan
aned mab i'w hwyres Nicola a'i phartner
Justin, Celyn Isaf Tonyrefail. Ithen
Llywelyn Rhys yw enw'r un bach a
ddaeth yn gynnar i'r byd yn pwyso pum
pwys a chwarter ond mae wedi cael dod
adre ac mae'n gwneud yn dda.
Llongyfarchiadau a dymuniadau gorau
i'r teulu bach.

Y GANOLFAN GYMUNEDOL

Cynhelir diwrnod arbennig yn vy
Ganolfan ac allan ar Gae Hendreforgan
Ddydd Sadwrn Mehefin 9fed pryd y
cynhelir Arddangosfa o weithgareddau’r
Ganolfan. Mae pob mudiad yn y cwm
wedi cael gwahoddiad i arddangos eu
gwaith. Croeso cynnes i bawb ddod i

fwynhau.

hi o’r ardal mae Rhiannon sy’n cystadlu
ar yr alaw werin unigol a’r unawd
merched i flynyddoedd 7,8 a 9. Bydd
Jay Worley yn cystadlu ar yr unawd
allan o sioe gerdd. Dymunwn y gorau
iddyn nhw a phawb arall o’r ardal fydd

yn cymryd rhan.

Y Ficerdy

Wedi’r pryderon y byddai’r Ficerdy ym
Mhentre’r Eglwys yn cael ei werthu a’i
ddymchwel ar gyfer tai newydd cafwyd
sicrwydd bod dyfodol yr adeilad yn
ddiogel dros dro o leiaf. Bydd y ficer
newydd a’i deulu yn ymgartrefu yno a
disgwylir iddynt symud i mewn yn
ystod mis Awst. Edrychwn ymlaen at eu
croesawu i’r pentref.



YSGOL GYFUN
RHYDFELEN

www.rhydfelen.org.uk

Cystadleuaeth Cyflwyniadau Atal
Troseddu

Pob wythnos, yn ystod y flwyddyn aeth
heibio, bu aclodau o Flwyddyn 9 Ysgol
Rhydfelen yn cyfarfod amser cinio.

Aclodau’r grwp yw:- Rochelle
Cronick, Samantha Delaitre, Jodie
Harris, Kayleigh Sebury, Aimee Whiles
a Rebecca Jones.

Yn ystod eu sesiynau wythnosol bu’r
merched yn cynllunio sut y gallan nhw
wella ein cymuned wrth drafod gyda
disgyblion ynglyn ag Atal Troseddu.

Fel rhan o gynllun y flwyddyn fe
drefawyd noson lawr yng nghanolfan y
Miwni ym Mhontypridd, lle cafodd pob
ysgol yn ein hardal gyfle i gyflwyno’r
gwaith buon nhw’n ei wneud yn ystod y
flwyddyn.

Wrth ddefnyddio cyflwyniad
“Powerpoint”, lluniau a sefyllfaoedd
drama, fe gyflwynodd grwp Rhydfelen
eu gwaith mewn modd bywiog a
phroffesiynol.

Cipiwyd y drydedd safle gan Banel
Atal Troseddu Rhydfelen ond roedd y
canlyniad yn eilradd, i ddweud y gwir,
i’r profiad o berfformio ar lwyfan o
flaen cynulleidfa fawr o athrawon,
rhieni a disgyblion. Llongyfarchiadau
i'r merched!

Hoffai’r merched ddiolch yn fawr
iawn i’r athrawon am ganiatdu iddyn
nhw gael amser i ymarfer yn achlysurol
ond diolch yn fawr iawn hefyd i Craig
Howells. (Swyddog Atal Troseddu).

Sioe “Oliver”

Bu Rhys Degnan o Flwyddyn 9 yn
cymryd rhan yn y sioe “Oliver” yn
ddiweddar gyda’r cwmni “Hilltop
Theatre.” Cafwyd llythyr gan y cwmni i
ddiolch iddo am ei gyfraniad
proffesiynol. Da iawn Rhys!

Llongyfarchiadau!

Fe gafodd Georgia Cooper o Flwyddyn
8 ei dewis i gynrychioli Cymru mewn
Gymnasteg yn ddiweddar. Fe ddaeth yn
6ed drwy Brydain i gyd.
Llongyfarchiadau mawr iddi.

Seremoni Dathlu Cyrhaeddiad 2008
Theatr Coleg Cymunedol Campws
Garth Olwg oedd y man cyfarfod ddydd
Gwener 9 Mai ar gyfer Seremoni
arbennig iawn.

Pwrpas y cyfarfod oedd dathlu cyfnod
Blwyddyn 11 yn yr ysgol a chydnabod
eu cyfraniad a’u cyrhaeddiad drwy
gyflwyno iddynt eu Ffeiliau

Disgwyl i fynd mewn i’r Gystadleuaeth Cyflwyniad Atal Troseddu

Cyflawniad ar ddiwrnod olaf eu gwersi
cyn dechrau arholiadau allanol. Yn eu
ffeiliau mae disgyblion yn cadw
adroddiadau a thystysgrifau fydd yn
bwysig iddyn nhw wrth gyflwyno eu
hunain i gyflogwyr neu golegau. Hefyd,
llwyddodd dros dreian o’n disgyblion
eleni ennill tystysgrif Compact - sy’n
cael ei roi i bobl sydd wedi bod yn wych
o safbwynt presenoldeb, prydlondeb,
gwisg ac ymddygiad.

Llongyfarchiadau i ddisgyblion a
gafodd wobrau ychwanegol am eu
gwaith yn ystod CA4, sef Shineen
Bowler, Mitchell Jenkins a Lauren
Slater.

Rhannodd Mr Phil Morgan (EBP) a
Ms T. Anne Morris (Pennaeth)
negeseuon pwrpasol 4 ni. Braf iawn
oedd croesawu Mr Peter Griffiths a Mrs
Linda Davies yn 6l i’r ysgol i fod yn
rhan o’r dathlu.

Roeddem ni’n arbennig o ddiolchgar i
ddau o gewri byd rygbi Cymru, Mr
Michael Owen a Mr Kevin Morgan, am
wneud yr achlysur yn fwy “sbesial” fyth
trwy ymuno a ni. Un o’r uchafbwyntiau
oedd y gwobrau cafodd eu rhoi i
Flwyddyn 11 gan ddisgyblion
Blwyddyn 11. Dysgon ni lawer!

Diolch i Mrs Price, y Pennaeth
Blwyddyn, a’n Tiwtoriaid Personol, am
eu gwaith trwy’r cyfnod allweddol ac
am drefnu’r digwyddiad. Diolch hefyd i
Mrs Enfys Hughes a Mrs Jacky Coburn
am gael yr holl broffiliau yn barod!

Sian Williams a Sarah Reeves
Blwyddyn 11.

“Hairspray”

Egni! Egni! Egni! Dyna’r gair i
ddisgrifio'r perfformiad aethom i weld
ar y 15 Mai. Sioe liwgar, fywiog yn
dilyn hanes Tracey ar ddechrau'r 60au
yn Baltimore. I'r rhai ohonoch sydd

wedi gweld y ffilm - mae hwn gan fil
gwell! Roedd perfformiadau'r cast ifanc
yn fywiog ac afieithus. Yn chware rhan
y fam oedd Michael Ball a Iwyddodd i’n
perswadio mai menyw oedd. Roedd ei
lais a’i amseru comig yn wych ac roedd
yn esiampl i bob un sydd am fynd i’r
proffesiwn. Roedd neges yn y sioe ond
mae hwn yn brofiad i’'w fwynhau.
Erbyn diwedd y sioe roedd pawb ar eu
traed yn dawnsio. Prawf o’i Iwyddiant!

“Mathematics Masterclass” —
Prifysgol Morgannwg

Mathematics Masterclasses
for Young Peagle

_ lisam Sl
Tenth Series of Mathematics Masterelzver
o the Unrsernty of Glomorgen
Sprong 2004

(&

Dyma Shaun Sullivan o Flwyddyn 9 a
gymerodd ran mewn gweithgareddau
meistri Mathemateg ym Mhrifysgol
Morgannwg yn ddiweddar.

Southerndown

Aeth disgyblion Blwyddyn 5 / 6 ar
ymweliad i Southerndown fel rhan o’n
hastudiaethau o’r amgylchfyd. Yno
gwnaethon ni astudio’r cynefin lleol gan
edrych ar y planhigion a chreaduriaid.
Gwnaethon ni ddarganfod sawl math o
granc, pysgod, a llawer o fathau
gwahanol o wymon.

Sioe Eco

Aeth Blwyddyn 5 i barc Ynysangharad
ym Mhontypridd i weld sioe Eco.
Cawsom hwyl yn y gweithdai yn
astudio a dysgu am ein hamgylchfyd
lleol ac egni cyn hwyl y syrcas Eco lle
dysgom am bwysigrwydd gofalu am ein
dyfodol.

Pél-Rwyd

Chwaraeodd ein tim pél-rwyd mewn
cystadleuaeth ‘Adopt a Welsh Player’
yn ysgol Cardinal Newman school.
Mae’r tim wedi datblygu’n dda dros y
chwe mis diwethaf, gan ennill dau allan
o’r chwe gém a dim ond colli’r gweddill
gan ychydig. Da iawn i’r tim.

Hyfforddiant Rygbi

Mae bechgyn Blwyddyn 5 yn ffodus
iawn am 6 wythnos gan eu bod yn
derbyn hyfforddiant rygbi gan
hyfforddwyr ifanc Y Gleision. Mae’r
bechgyn yn mwynhau’r hyfforddiant a’r
sgiliau, yn chwarae beth bynnag y
tywydd. A oes unrthyw chwaraewyr y
dyfodol yn eu plith?

Sioe Diogelwch Ffyrdd

Cafodd disgyblion Blwyddyn 3 a 4
neges bwysig gan Theatr Spectacl a
ddaeth i gyflwyno eu sioe ‘Tago
Gwenno’ . Dysgon y pwysigrwydd o
wisgo gwregys a rheolau’r ffyrdd.
Cwrddon nhw a Max sef cymeriad
electronig y sioe a chawson hwyl yn
canu i ganeuon pwysig y sioe.

Cyngor Ysgol

Fel rhan o’'n gweithgareddau PESS
cafodd aelodau ein cyngor ysgol gyfle i
gymryd rhan mewn Cynllun Rheolwyr
Ifanc. Mae’r cynllun yn hyfforddi
disgyblion i wella amseroedd chwarae
yn yr ysgol. Yn ystod yr hyfforddiant
dysgodd y plant sut i osod rheolau’r
iard, trefnu offer a dysgu gemau
newydd i chwarae gyda’r plant
ieuengaf. Roedd yn ddiwrnod arbennig
lle dysgon nhw sut i fod yn arweinwyr
da, sgiliau cyfathrebu a magu hyder.

B ot

Amgylchfyd lan y mor

s

Hyffordiant Rygbi gyda’r Gleision

Rygbi

Ddydd Mercher, Mai 14eg acthom a dau
dim i chwarae mewn cystadleuacth 7
bob ochr yng Nghefn Cribwr. Roedd
yna 32 o dimoedd o ardal Pen-y-bont
yn cystadlu. Dechreuodd vy
gystadleuaeth yn dda, gydag ein tim B
yn cyrraedd yr 8 olaf, ac ein tim A yn
cyrraedd y rownd cyn derfynol ond yn
anffodus yn colli mewn gém agos iawn.
Roedd yn ddiwrnod ardderchog, gyda
llwyddiant mawr gan y chwaraewyr i

gyd.

Sél Cist Car
Dewch i’r Sél Cis Car ar ddydd Sul,
Mehefin 8fed, 10am — 12 pm. Mynediad
fydd £5 y car. Dewch i gefnogi — prynu
neu gwerthu!

Ffair Haf

Cynhelir Ffair Haf Dolau ddydd
Gwener, Gorffennaf 4ydd, 5 — 7 pm.
Dewch i gefnogi a chael hwyl. Bydd
sawl stondin diddorol gyda chyflwyniad
byr gan nifer o blant yr ysgol.

Tim Pél-rwyd

Tim Rygbi



